
საქართველოს ეროვნული ბანკის პრეზიდენტის 

ბრძანება №
 
ქ. თბილისი
„საპენსიო აქტივების მართვის მიზნით დამატებითი მოთხოვნების შესახებ წესის დამტკიცების თაობაზე“ 2018 წლის 30 ნოემბრის №257/04 ბრძანებაში ცვლილების შეტანის თაობაზე

„საქართველოს ეროვნული ბანკის შესახებ“ საქართველოს ორგანული კანონის მე–15 მუხლის პირველი პუნქტის „ზ“ ქვეპუნქტისა და „ნორმატიული აქტების შესახებ“ საქართველოს ორგანული კანონის 20-ე მუხლის მე-4 პუნქტის საფუძველზე, ვბრძანებ: 

მუხლი 1. „საპენსიო აქტივების მართვის მიზნით დამატებითი მოთხოვნების შესახებ წესის დამტკიცების თაობაზე“ 2018 წლის 30 ნოემბრის №257/04 ბრძანებაში შეტანილ იქნას შემდეგი ცვლილება: 

1.პრეამბულა ჩამოყალიბდეს შემდეგი რედაქციით: 

„საქართველოს ეროვნული ბანკის შესახებ“ საქართველოს ორგანული კანონის მე-15 მუხლის პირველი პუნქტის „ზ“ ქვეპუნქტის, ამავე ორგანული კანონის 52 ​3 მუხლის „ზ“ და „თ“ ქვეპუნქტებისა და „დაგროვებითი პენსიის შესახებ“ საქართველოს კანონის მე-6 მუხლის მე-2 პუნქტის „გ“ ქვეპუნქტის, 28-ე მუხლის მე-4 და მე-6 პუნქტების, აგრეთვე 29-ე მუხლის მე- პუნქტის საფუძველზე, ვბრძანებ :

2.  მე-3 მუხლის: 
ა) პირველი პუნქტის „ა“ ქვეპუნქტი ჩამოყალიბდეს შემდეგი რედაქციით: 

ა) ეროვნული ბანკის მიერ ლიცენზირებულ ფინანსურ ინსტიტუტს, რომელიც უფლებამოსილია განახორციელოს აქტივების მართვის საქმიანობა;

ბ) მე-3 პუნქტის „ბ“ ქვეპუნქტი ამოღებულ იქნას. 

გ) მე-3 პუნქტის „გ“ ქვეპუნქტი ჩამოყალიბდეს შემდეგი რედაქციით: 

გ) ავტორიზაციის/აღიარების მაძიებელი კომპანიის აქტივების მართვაზე პასუხისმგებელ პირს უნდა გააჩნდეს სულ მცირე 3-წლიანი პროფესიული გამოცდილება საინვესტიციო პორტფელის მართვის მიმართულებით.

დ) მე-3 მუხლს დაემატოს შემდეგი შინაარსის 61  პუნქტი: 

61) ეროვნული ბანკი უფლებამოსილია, რისკზე დაფუძნებული მიდგომის საფუძველზე, განახორციელოს აქტივების მმართველი კომპანიის ავტორიზება/აღიარება ამ წესით გათვალისწინებული დოკუმენტაციისა და ინფორმაციის სრულყოფილად წარმოდგენის გარეშე (გარდა კანონით აქტივების მმართველი კომპანიისთვის მოთხოვნილი დოკუმენტაციისა და ინფორმაციისა) და, საჭიროების შემთხვევაში, განსაზღვროს ვადა ამ დოკუმენტაციისა და ინფორმაციის სრულყოფილად წარმოდგენისათვის. 

3. მე-4 მუხლს დაემატოს შემდეგი შინაარსის „დ“ ქვეპუნქტი: 

დ) საქმიანობის პროგრამას/ბიზნეს გეგმას, რომელიც, მათ შორის, მოიცავს ინფორმაციას, იმის შესახებ, თუ როგორ აპირებს საპენსიო აქტივების მმართველი კომპანიის ავტორიზაციის მაძიებელი კომპანია საპენსიო სააგენტოსთან დადებული ხელშეკრულების საფუძველზე,   კანონითა და ამ წესით მისთვის დაკისრებული ვალდებულებების შესრულებას და საპენსიო აქტივების სათანადოდ მართვას.

4. მე-5 მუხლის: 

ა) 1-ლი პუნქტი ჩამოყალიბდეს შემდეგი რედაქციით: 

1) უცხო ქვეყნის შესაბამისი მარეგულირებელი ორგანოს მიერ ლიცენზირებულ პირს, რომელსაც სურს განახორციელოს საპენსიო აქტივების მართვა საპენსიო სააგენტოსთან დადებული ხელშეკრულების საფუძველზე, უნდა გააჩნდეს განვითარებული ქვეყნის მარეგულირებლის მიერ გაცემული ლიცენზია.

ბ) მე-2 პუნქტს დაემატოს შემდეგი შინაარსის „ე“ ქვეპუნქტი: 

ე) საქმიანობის პროგრამა/ბიზნეს გეგმა, რომელიც, მათ შორის, მოიცავს ინფორმაციას, იმის შესახებ, თუ როგორ აპირებს უცხო ქვეყნის მარეგულირებელი ორგანოს მიერ ლიცენზირებული კომპანია, რომელსაც სურს განახორციელოს საპენსიო აქტივების მართვა საპენსიო სააგენტოსთან დადებული ხელშეკრულების საფუძველზე,   კანონითა და ამ წესით მისთვის დაკისრებული ვალდებულებების შესრულებას და საპენსიო აქტივების სათანადოდ მართვას.

გ) მე-3 პუნქტი ჩამოყალიბდეს შემდეგი რედაქციით: 

3) ამ წესის მიზნებისათვის ეროვნულ ბანკში წარსადგენი ინფორმაცია და დოკუმენტები ეროვნულ ბანკს შეიძლება წარედგინოს ინგლისურ ენაზე. უცხო ქვეყნის მიერ გაცემული დოკუმენტები უნდა იყოს აპოსტილით დამოწმებული ან ლეგალიზებული, გარდა საქართველოს კანონმდებლობით გათვალისწინებული შემთხვევებისა.

5. მე-6 მუხლის მე-2 პუნქტს დაემატოს შემდეგი შინაარსის „დ“ ქვეპუნქტი: 

დ) შეიმუშაოს საინვესტიციო პოლიტიკის დოკუმენტი და აქტივების განთავსების სტრატეგიის ჩარჩო.

6. მე-8 მუხლის მე-3 პუნქტი ჩამოყალიბდეს შემდეგი რედაქციით: 

3) საპენსიო აქტივების მმართველი კომპანია ვალდებულია უზრუნველყოს, რომ მმართველი ორგანოს არც ერთი წევრი არ იყოს საპენსიო სააგენტოს მიერ შერჩეულ სამეთვალყურეო საბჭოს წევრთან ან საინვესტიციო საბჭოს წევრთან აფილირებული პირი. ამასთან, საპენსიო აქტივების მმართველი კომპანია ვალდებულია მოახდინოს იმ გარემოებების იდენტიფიკაცია და ეროვნული ბანკისათვის გამჟღავნება, რომლებმაც შესაძლოა საფრთხე შეუქმნას მმართველი ორგანოს წევრების დამოუკიდებლობას, ობიექტურობასა და მიუკერძოებლობას  მოვალეობების შესრულებისას და გახდეს ინტერესთა კონფლიქტის საფუძველი.

7. მე-10 მუხლის: 

ა) მე-3 პუნქტი ჩამოყალიბდეს შემდეგი რედაქციით: 

3) საპენსიო აქტივების მმართველი კომპანია ვალდებულია ეროვნულ ბანკს ყოველ სამუშაო დღეს წარუდგინოს ინფორმაცია პორტფელში შემავალი ფინანსური აქტივების, მათი მოცულობის, ღირებულების და მათი მომგებიანობის შესახებ. ასევე, საპენსიო აქტივების მმართველი კომპანია ვალდებულია ეროვნულ ბანკს ყოველთვიურად წარუდგინოს ინფორმაცია თვის განმავლობაში ამ წესის მე-9 მუხლის მე-2 პუნქტით განსაზღვრული ტრანზაქციების შესახებ.

ბ) მე-4 პუნქტი ჩამოყალიბდეს შემდეგი რედაქციით: 

4) თუ მისი მართვის ქვეშ მყოფი საპენსიო აქტივების ღირებულება შემცირდა 5%-ით, რაც გამოწვეულია საბაზრო პირობების ცვლილებით, საპენსიო აქტივების მმართველი კომპანია ვალდებულია ეროვნულ ბანკსა და საპენსიო სააგენტოს გაუგზავნოს შეტყობინება ამ ფაქტის დადგომიდან გონივრულ ვადაში, მაგრამ არაუგვიანეს 3 კალენდარული დღისა და ასევე წარმოადგინოს სამოქმედო გეგმა. 

გ) მე-5 პუნქტი ჩამოყალიბდეს შემდეგი რედაქციით: 

5) თუ მისი მართვის ქვეშ მყოფი საპენსიო აქტივების ღირებულება შემცირდა 1%-ით, რაც გამოწვეულია არასაბაზრო პირობების ცვლილებებით, საპენსიო აქტივების მმართველი კომპანია ვალდებულია ეროვნულ ბანკსა და საპენსიო სააგენტოს დაუყოვნებლივგაუგზავნოს შეტყობინება და განმარტება აღნიშნულის თაობაზე.


8. დაემატოს შემდეგი შინაარსის მე-11 მუხლი: 

[bookmark: _GoBack]მუხლი 11. ინფორმაციის გასაჯაროვების ვალდებულება

1.საპენსიო აქტივების მმართველი კომპანია ვალდებულია საჯაროდ გამოაქვეყნოს საინვესტიციო პოლიტიკის დოკუმენტი საკუთარ ვებგვერდზე. ასევე, აღნიშნული დოკუმენტი უნდა მიაწოდოს სსიპ საპენსიო სააგენტოს მის ფიციალურ ვებგვერდზე გამოსაქვეყნებლად.
2.საპენსიო აქტივების მმართველი კომპანია ვალდებულია საჯაროდ გამოაქვეყნოს საპენსიო აქტივების შესახებ ინფორმაცია.
3.საპენსიო აქტივების მმართველი კომპანია  ვალდებულია, ყოველთვიურად გამოაქვეყნოს მის  მიერ განხორციელებული საქმიანობის თვიური ანგარიში საპენსიო აქტივებთან მიმართებით. 
4.საპენსიო აქტივების მმართველი კომპანია  ვალდებულია, ყოველწლიურად, კალენდარული წლის დასრულებიდან არა უგვიანეს 5 თვისა, საკუთარ ვებგვერდზე გამოაქვეყნოს მის  მიერ განხორციელებული საქმიანობის  წლიური ანგარიში საპენსიო აქტივებთან მიმართებით.  ასევე, აღნიშნული დოკუმენტი უნდა მიაწოდოს სსიპ საპენსიო სააგენტოს მის ოფიციალურ ვებგვერდზე გამოსაქვეყნებლად.


მუხლი 2.

1. ეს ბრძანება ამოქმედდეს გამოქვეყნებისთანავე. 
2. ამ წესის მე-3 მუხლის მე-3 პუნქტის „ბ“ ქვეპუნქტითა და მე-8 მუხლის მე-3 პუნქტით გათვალისწინებული ცვლილებები ამოქმედდეს 2025 წლის 1-ლი იანვრიდან. 

